
				এই পাতাটির মুদ্রণ সংশোধন করা প্রয়োজন। 
으 |
গত সংখ্যক সাধনায় প্রকাশিত “অভিব্যক্তির নুতন অঙ্গ” নামক প্রবন্ধ সম্বন্ধে আমার একটি প্রশ্ন আছে, আপনার ইহার সদুত্তর প্রদান করিলে বাধিত হইব। বাইসমান প্রভৃতি বড় বড় পণ্ডিতেরা যখন লামার্ককে একেবারে উড়াইয়া দিয়া প্রাকৃতিক নিৰ্ব্বাচনকেই অভিব্যক্তির একমাত্র কারণ বলিয়া নির্দেশ করেন এবং বাহিরের প্রভাব কিম্বা অঙ্গ প্রত্যঙ্গের পরিচালনাজনিত পরিধৰ্ত্তন উত্তর বংশে সংক্রামিত হয় বলিয়া স্বীকার করেন ন! তখন লামার্কের নিয়ম দুইটিকে অভিব্যক্তির অঙ্গ বলিয়া স্বীকার করা যায় কিরূপে ? পাঠক । কলিকাতা । এই প্রশ্নের উত্তর ৫৫৫ পৃষ্ঠায় প্রকাশিত হইল। সম্পাদক।
উত্তর ।
গত সংখ্যক সাধনায় শ্ৰীযুক্ত বাবু জগদানন্দ রায় মহাশয় প্রশ্ন করিয়াছেন, “চিমনি বসাইবার পূর্বে কেরোসিন ল্যাম্পের শিখা অপরিস্কার ও ধূমাচ্ছন্ন থাকে কেন ? চিমনি বসাইলে কি কারণে দীপশিখা উজ্জ্বলতর ও ধূমবিহীন হয় ?” ইহীর উত্তর এক কথায় দেওয়া সহজ নহে। যে কারণে দীপশিখা চিমনি বসাইবার পর উহা নিধুম ও উজ্জ্বলতর হয়,তাহাবুঝিতে হইলে প্রথমে বুঝা আবশ্যক দীপশিখা কি ? এবং তৈল প্রভৃতি দাহ্য পদার্থ কি প্রকারে দগ্ধ হয় ?
অঙ্গার (কার্বন) অথবা জলজানের (হাইড্রোজেনের) সহিত অম্লজান (অক্সিজেন) মিশ্রিত হইতেই প্রজ্বলিত হইয়া আলোক উৎপন্ন হয়। বায়ুতে শতকরা ২৩ ভাগ অর্থাৎ প্রায় এক চতুর্থাংশ আকসিজেন বাপ থাকে। জ্বলন্ত পলিতা বা একখণ্ড ফসফরস অকসিজেন-পূর্ণ বোতলের মধ্যে নিক্ষেপ করিলে প্রজ্বলিত হইয়া উঠে। অকসিজনের সহায়তা ভিন্ন অগ্নি প্রজ্বলিত হয় না। পৃথিবীর অনেক বস্তুর সঙ্গে অকসিজেন সহজে মিশ্রিত হইয়া যায়। বিশেষতঃ যে সকল, পদার্থে কাৰ্ব্বন বা হাইড্রোজেনের ভাগ অধিক, (যেমন স্থত, তৈল, চর্বি, পাথুরিয়া কয়লা ও কাষ্ঠ প্রভৃতি) সেই সকল পদার্থের সহিত অকসিজেন অতি সহজেই মিশ্রিত হয়। অকসিজেন অন্য পদার্থে মিশ্রিত হইলে তাপ উৎপন্ন হয় । তাহাকেই আমরা দগ্ধ হওয়া বলি ।

